
Upat ka Mahinungdanong Panaw 
aron Makasulod sa Pagpangalagad sa Panahon sa Bug-os 

nga Pagsunod sa Ministro sa Panahon
 nga dunay Panan-awon sa Panahon

Basahong Kasulatan: 1 Hari 18:21-40; 19:2-12; 2 Hari 2:1-14

I. Ministro sa panahon si Elias nga dunay panan-awon alang sa 
iyang panahon (itandi sa Mal. 4:5-6; Luc. 1:13-17, 76-80; Mat. 
17:1-13; Bug. 11:3-12); sa matag panahon dunay espesyal nga mga 
butang ang Ginoo nga gusto Niyang humanon; duna Siyay kau-
galingong mga pagpahiuli ug kaugalingong mga buhat nga bu-
haton; ang espesyal nga pahiuli ug buhat nga gibuhat Niya sa 
usa ka panahon mao ang pagpangalagad nianang panahona; 
ang pagpangalagad ni Elias kana mang nahimo siyang kontra-
panghimatuod, nga nagsulti sa mga anak sa Israel nga sala nga 
makapasilo sa Dios ang pagsimbag mga diosdios; sa dihang ni-
simba ang tibuok Israel sa mga diodios, gisultian sila ni Elias 
nga mini nga mga dios ang mga diosdios nga gisimba nila, ug si 
Jehova ra ang tinuod nga Dios:
A. Nagpasabot ang ngalan ni Elias og “Ang Akong Dios mao si Jehova”; 

kalabot kini sa iyang misyon ug mensahe; siya ang labing inila ug 
labing maayong representante sa mga propeta sa wala pa ang pag-
kabihag, ug mananaog siya. 

B. Sa panahon ni Elias nisimba ni Baal ang tibuok Israel, ug si Elias 
ray niingon nga si Jehova ang Dios; propeta siya nga gipabangon sa 
Dios sa usa sa labing ngitngit nga mga panahon sa makasusubong 
kasaysayan sa Israel sa kinagrabehang pagkadaot ug kangitngit 
nila; nisunod ang tibuok gingharian sa Israel sa sumbanan sa pag-
simbag mga diosdios—1 Hari 18:19.

C. Ang pagsimba nila ni Baal sa pagkatinuod pagsimba man nila ni 
Satanas; niingon ang 2 Hari 1:2 nga ang Dios sa mga taga-Ekron 
mao si “Baal-zebub”; sa Bag-ong Tugon, nagpasabot ang “Beelze-
bub” og “ang ginoo sa mga langaw,” nga nagpasabot ni Satanas nga 
magbubuot sa mga demonyo; matamayong giusab kining ngalana sa 
mga Judio og “Beelzebul,” nga nagpasabot og “ang ginoo sa bungdo-
sa-tai”—Mat. 10:24-25, 27, Mar. 3:22; Luc. 11:15:
1. Ingon nga ginoo sa bungdo-sa-tai, batid si Satanas sa pagdala

sa mga langaw sa pagkaon og tai; kay siya man sab ang ginoo 
sa mga langaw, samag mga langaw ang tanang makasasala nga 
nisunod ni Satanas sa “pagkaon og tai”; ang tanang hulog nga 
kaliwat ni Adam mga binihag ni Satanas, nga nagdaldal nila sa 
pagpakasala ug naghimo nilang “ulipon sa sala”—Juan 8:34.



MGA TALAMDAN SA PAGTUON-NGA-MAKAPATIN-AW

2. Mosunod gyod ta sa sumbanan ni apostol Pablo, nga niingon nga
tanang butang nga kaayohan niya kanhi, giisip na niya nga “biya”
(mga linugdang, basura, hugaw, kalan-on sa iro, tai) aron mabato-
nan niya si Cristo—Fil. 3:5-8.

D. Gihagit ni Ahab si Jehova sa pagkasuko labaw sa tanang hari nga 
nag-una niya; tungod niini, gipabangon sa Dios si Elias aron mopa-
hayag nga nasamok ang mga anak sa Israel tungod sa pagsimbag 
mga diosdios ug nga si Jehova ra ang Dios—1 Hari 18:4, 17-18, 37:
1. Ingon nga mga magtutuo sa Bag-ong Tugon, mamati gyod ta sa

pulong ni apostol Juan—“Gagmayng bata, bantayi ang inyong 
kaugalingon gikan sa mga diosdios” (1 Juan 5:21); nagpasabot 
ang mga diosdios sa bisan unsang butang nga nakapuli ni Cristo 
nga tinuod nga Dios (Juan 20:28-29); makita gyod unta nato nga 
ang tawo nga si Jesus mao gyod ang Dios (Juan 1:1, 5; 5:18; 10:33; 
Rom. 9:5; Fil. 2:6; 1 Juan 5:20).

2. Giingnan sa Ginoo si Ezequiel, “Anak sa tawo, gipahimutang ning
mga tawhana ang ilang mga diosdios sa ilang kasingkasing”; ang 
diosdios sa atong kasingkasing kana mang bisan unsang butang 
nga naa sa sulod nato nga gihigugma nato labaw sa Ginoo ug na-
kapuli sa Ginoo sa atong kinabuhi—Ezeq. 14:3.

3. Sa pulong anticristo, duha ang kahulogan sa Griyegong pulong
nga anti—una nagpasabot kinig “batok”; ikaduha, nagpasabot 
kinig “puli sa,” o “imbis sa”; sa usa ka bahin ang ma-anticristo, 
kana mang batok ni Cristo, ug sa laing bahin, pagbaton kinig laing 
butang imbis ni Cristo, butang nga nakapuli ni Cristo—1 Juan 
2:18-19. 

4. Mangamuyo gyod ta sa Ginoo nga luwason ta sa pagkinabuhi nga
naa sa prinsipyo sa anticristo, sa prinsipyo sa pagpuli ni Cristo, 
nga mao ang Dinihogan ug ang igdihog; ang pagkinabuhi nga naa 
sa prinsipyo sa anticristo pagkinabuhi man nga naa sa prinsipyo 
sa “pagbatok-sa-dihog,” nga “batok” sa paglihok, pagbuhat, ug 
pagsurop sa Tulo-usang Dios sa sulod nato—vv.  20, 27.

5. Tuyo ni Satanas nga simbahon siya sa mga tawo pinaagi sa pag-
tago niya luyo sa daghang diosdios ug relihiyon (Mat. 4:8-9); 
dunay daotang mga espiritu ug mga demonyo nga nagtago luyo 
sa mga diosdios kay nagpaluyo man niini si Satanas; nagtinguha 
ang Amahan og mga magsisimba kay naningkamot man si Sa-
tanas nga mailog niya ang pagsimba sa Dios (Juan 4:23-24; itandi 
sa 1 Juan 2:20, 27). 

E. Nagrepresentar si Elias sa prinsipyo sa dili pagtagad sa kaugali- 
ngong kinabuhi aron mamintinar ang panghimatuod sa Dios; kusga-

non ug madasigon siyang nibarog atubangan sa hari, sa katawhan, 
ug sa upat ka gatos ug kalim-an ka propeta ni Baal; maawaaw ngani 
ang iglesia ug dagaang ang kadaghanan sa mga magtutuo, mag-
pabangon ang Dios og mga mananaog nga mahimong kontra-pang-
himatuod, nga dili magtagad sa kaugalingon nilang kinabuhi ug 
magtagad ra sa kabubut-on sa Dios (sama ni “Antipas, nga Akong 
saksi, nga Akong matinumanong tawo, nga gipatay taliwala ninyo, 
nga naa nagpuyo ni Satanas”)—Bug. 2:13-14; 12:11.

II. Niingon ang Santiago 5:17 ug 18, “Si Elias tawo nga samag pag-
bati nato, ug maikagon siyang niampo nga dili unta moulan;
ug wala moulan sa yuta sa tulo ka tuig ug unom ka bulan. Ug
niampo siya pag-usab, ug nipaulan ang langit, ug nagpatubo
ang yuta sa bunga niini”:
A. Kanang “maikagon” nga niampo si Elias linetrang nagpasabot nga

“niampo [siya] sa pag-ampo”; nagpakita kini nga gihatag kang Elias 
ang pag-ampo sa Ginoo, nga niini niampo siya.

B. Wala siya moampo diha sa iyang pagbati, hunahuna, tuyo, o buot, 
o sa bisan unsang pagdasig, nga naggikan sa mga sirkumstansya
o sitwasyon, aron matuman ang kaugalingon niyang tinguha; nag-
ampo siya diha sa pag-ampong gihatag sa Ginoo kaniya aron ma-
tuman ang Iyang kabubut-on—itandi sa Sal. 27:4; Juan 15:7.

C. Didto sa Bukid sa Carmel, giingnan ni Elias ang tanang katawhan 
sa Israel ug ang upat ka gatos ug kalim-an ka propeta ni Baal, 
“Hangtod anus-a man mo magluksolukso tali sa duha ka opinyon? 
Kon si Jehova ang Dios, sunod mo Niya; apan kon si Baal, nan sunod 
mo niya”—1 Hari 18:21:
1. Sa nakaampo na si Elias ni “Jehova, ang Dios ni Abraham, ni

Isaac, ug ni Israel…nahulog ang kalayo ni Jehova, ug nisunog 
sa halad nga sinunog ug sa kahoy ug sa mga bato ug sa abog, ug 
nitilap kini sa tubig nga naa sa kanal”—vv. 36-38.

2. “Sa pagkakita sa tibuok katawhan niini, niduko sila ug niingon,
Si Jehova—Siya ang Dios! Si Jehova—Siya ang Dios!”; unya gi-
hurot og pamatay ang upat ka gatos ug kalim-an ka propeta ni 
Baal (vv.  39-40).

3. Sa pagkadungog ni Jezebel niini, gihulga niya si Elias nga patyon;
kay nahadlok man si Elias tungod sa iyang kaluyahon, nikalagiw 
siya tungod sa iyang kinabuhi; niadto siya sa kap-atan ka adlaw 
ug kap-atan ka gabii sa Horeb, nga bukid sa Dios, ug nisulod siya 
sa langob ug nipuyo didto—19:2, 9-10.

D. Samtang naa si Elias sa bukid sa Dios, kalit lang nga nilabay si 
Jehova, ug wala Siya sa hangin, sa linog, o sa kalayo ba; human sa 

kalayo, namulong ang Dios kang Elias sa “malumo nga hinayng 
tingog”; nagpakita kini nga gipasulod sa Dios si Elias sa panahon 
sa Bag-ong Tugon, nga niini mamulong ang Dios sa Iyang katawhan 
dili sa pagdalugdog kondili sa malumo ug hinay nga pagpamulong—
vv. 11-12; Rom. 8:6b; 2  Cor. 2:13; 1 Juan 2:27.

E. Unya niingon ang Dios, “Nagbilin Ko alang Nako og pito ka libo sa 
Israel, ang tanang tuhod nga wala mapiko sa atubangan ni Baal ug 
ang tagsatagsa ka baba nga wala makahalok niya” (1 Hari 19:18; 
Rom. 11:2-5); kining matinumanong mga mananaog mao ang “mga 
gitagoan” Niya (Sal. 83:3b), ug ang atong Dios mao ang “Dios nga 
nagtago sa Iyang Kaugalingon” (Isa. 45:15).

III. Ang pagsunod ni Eliseo ni Elias gikan sa Gilgal ngadto sa
Bethel, gikan sa Bethel ngadto sa Jerico, ug gikan sa Jerico
ngadto sa suba sa Jordan nagpakita nga aron makasulod ta
sa pagpangalagad sa panahon sa Bag-ong Tugon, tiunay gyod
tang mosunod sa ministro sa panahon sumala sa panan-awon
sa panahon; aron makahimo niini mosunod gyod ta sa Ginoo sa
upat ka mahinungdanong dapit—2 Hari 2:1-14:
A. Hulagway si Elias sa panahon sa Daang Tugon nga dunay pamati-

gayon sa Daang Tugon, ug hulagway si Eliseo sa panahon sa Bag-
ong Tugon nga dunay pamatigayon sa Bag-ong Tugon.

B. Nausab ang panahon sa pag-agi sa Gilgal, sa dapit nga didto gi-
sirkunsisyonan ang katawhan sa Dios aron mabatokan ang ilang 
unod; kini ang dapit nga gihukman ang unod ug ang dapit nga gi-
hayagan ta sa Dios aron mahukman ang unod—Jos. 5:2-9; Gal. 5:24; 
Fil. 3:3-8: 
1. Ang unod mao ang tanang nabatonan nato sukad sa pagka-

himugso nato (Juan 3:6); ang unod mao ang kinahingpitang pag-
padayag sa hulog nga tawong may tulo ka bahin, ug ang Espiritu 
nga naa sa atong espiritu mao ang kinahingpitang pagkaamgo sa 
Tulo-usang Dios; ang hulog nga unod mao ang labing kusganon 
ug labing daotang kaaway sa Dios (Rom. 7:5—8:13) ug hingpit 
ug bug-os nga gidumtan sa Dios (Gen. 6:3; 1 Cor. 2:14-16; 3:1, 3).

2. Tanang nabatonan nato sukad sa pagkahimugso nato—dili lang
ang sala, kahugaw, ug pagkadunot kondili ang natural nga kama-
ayo, kalulot, talento, kasibot, kaalam, ug kahimoan sab—dili 
gyod makapahimuot sa Dios.

3. Ang pagsalikway nato sa unod maoy kinalabwang pagpadayag sa
espirituhanong kinabuhi; tanang wala pa makat-on sa pagsalik-
way sa unod wala pa makasugod sa espirituhanong dalan, ug sa 
pagkatinuod wala sila masayod sa espirituhanong kinabuhi.

C. Nausab ang panahon sa pag-agi sa Bethel, nga mao ang dapit sa 
pagbiya sa kalibotan ug bug-os nga pagdangop sa Dios, naghimo sa 
Dios nga tanan; nagpasabot ang Bethel sa pagdaog batok sa kali-
botan—Gen. 12:8; 1 Juan 2:15:
1. Matod pa sa Genesis 12:8, ang Bethel mao ang dapit nga didto

nagtukod si Abraham og halaran, ang dapit sa pakig-ambitay ug 
pakigsultianay sa Dios; kini ang dapit nga ikonsagrar nato ang 
atong kaugalingon sa Dios ug hingpit nga itugyan Kaniya aron 
makadaog sa kalibotan—13:3-4.

2. Ang pagdaog batok sa kalibotan usa ka kondisyon nga malalin
ta ug makadawat sa gahom sa Espiritu Santo; kon tinuod gyong 
nagtinguha ang magtutuo nga mapuno sa Espiritu Santo ug 
malalin, mobayad gyod siya sa bili nga isalikway ang kalibotan 
ug makat-on nga makig-ambitay sa Dios diha sa halaran sa bug-
os nga pagkonsagrar.

D. Nausab ang panahon sa pag-agi sa Jerico (nagpasabot og tinunglo); 
kini ang unang syudad nga gipildi ni Josue ug sa katawhan sa Israel 
sa pagsulod nila sa maayong yuta, ug nagtimaan kini sa kaaway sa 
Dios, nga si Satanas—Jos. 6; Bug. 12:11:
1. Naghisgot ang Josue 6 sa pagdaog sa Jerico, nga nagpasabot og

“tinunglo”; nagtimaan ang mga Canaanhon sa espirituhanong 
pwersa sa daotan sa kalangitan nga gihisgotan sa Efeso 6:12.

2. Si Satanas ang magbubuot ning kalibotana (Juan 14:30), ug ang
daotang mga espiritu mao ang mga magbubuot-sa-kalibotan ning 
kangitngitan, nga nagpasabot sa kalibotan karon; ang daotang 
mga espiritu mao ang masupilong mga manulonda, nga nisunod 
ni Satanas sa pagsupil niya sa Dios ug maoy nagbuot karon sa 
kalangitan ibabaw sa mga nasod sa kalibotan—sama sa prinsipe 
sa Persia ug sa prinsipe sa Gresya (Daniel 10:20).

3. Kita gyod unta ang mga “[nagsul-ob] sa tibuok hinagiban sa
Dios” (Efe. 6:11, 13); alang sa tibuok Lawas ni Cristo ang tibuok 
hinagiban sa Dios dili alang sa tinagsang bahin sa Lawas; makig-
away gyod ta sa espirituhanong away diha sa Lawas, dili sa 
tinagsa.

4. Ang paagi aron makadaog sa kalibotan paggamit man sa atong
espiritu sa pagtuo aron motuo sa pulong sa Dios, mobuhat sumala 
sa Iyang pulong, ug motuo nga madawat nato ang mga resulta sa 
pagtuman nato sa Iyang pulong (2 Cor. 4:13; Juan 17:17; 6:63; 
Efe. 6:17-18); gipukan ang Jerico sa mga Israelinhong nisalig sa 
pulong sa Dios ug lig-ong nibarog sa ilang posisyon; sa gitintal 
ang Ginoo sa yawa sa makatulo, nitubag ang Ginoo sa makatulo 
sa pag-ingon nga “Nasulat na kini…” (Mat. 4:4, 7, 10).

5. Aron makadaog sa pag-ataki sa daotang mga espiritu, dili gyod
nato tagdon ang tanang sitwasyon ug pagbati ug gamiton ang
atong espiritu sa pagtuo aron motuo sa pulong sa Dios nga nag-
saad; mobarog sab gyod ta sa posisyong gihatag ni Cristo kanato,
nga naa sa kalangitan, ug ibutang si Satanas ug ang daotang
mga espiritu niya sa ubos nga posisyon nila—2 Cor. 4:13; Efe. 2:6;
Col. 3:1-2.

6. Ang pagpas-an sa mga sacerdote sa Arka didto sa Jerico nagti-
maan nga sa espirituhanong away ang una gyong buhaton nato
mao ang pagtuboy ni Cristo, pagpauna Kaniya sa tanang butang;
ang pagpatingog sa mga trumpeta ug ang pagsinggit (sa ikapi-
tong paglibot nila sa syudad) nagtimaan sa pagpanghimatuod ug
pagmantala sa Dios ug ni Cristo (sa Arka) tungod sa pagtuo sa
pulong sa Dios nga nagtudlo—Jos. 6:1-20.

E. Nausab ang panahon sa pag-agi sa suba sa Jordan; kining subaa, 
nga didto nagsugod ang bautismo sa Bag-ong Tugon, nagtimaan 
sa kamatayon; ang pagtabok sa suba sa Jordan pagdaog man sa 
kamatayon aron mabuhi ug mangalagad diha sa pagkabanhaw—
Mat. 3:5-6; Rom. 6:3-4; Gal. 2:20:
1. Nagtimaan sa kamatayon ang bautismo sa Ginoo, ug nagtimaan

sa pagkabanhaw ang paghaw-as Niya sa tubig; pinaagi sa gahom 
sa pagkabanhaw, gidaog sa Ginoo ang kamatayon; pinaagi sa pag-
pabautismo Niya nakakinabuhi ug nakapangalagad Siya diha sa 
pagkabanhaw bisan sa wala pa ang aktwal nga pagkamatay ug 
pagkabanhaw Niya tulo ug tunga ka tuig human niadto—Mat. 
3:13-17.

2. Nabatonan nato si Cristo nga mao kining kinabuhi sa pagkaban-
haw sa dihang gipanganak ta pag-usab; gilansang sa krus ug gi-
patay sa kamot sa malapasong mga tawo ang Dios-tawo, nga si 
Jesus, apan gibanhaw Siya sa Dios, “sa nahubaran na ang mga 
kasakit sa kamatayon, kay dili man Siya mahawiran niini”—
Buh. 2:23-24; Juan 11:25; 1 Ped. 1:3.

3. Ang paggawi diha sa kabag-o sa kinabuhi pagkinabuhi man diha
sa realidad sa bautismo nato (Rom. 6:4); ang pag-alagad diha sa 
kabag-o sa espiritu pag-alagad man diha sa realidad sa bautismo 
nato (7:6).

4. Mopursigir gyod ta nga makaila sa gahom sa pagkabanhaw ni
Cristo; pinaagi man sa gahom sa pagkabanhaw ni Cristo, dili sa 
natural natong kinabuhi, nga makahukom ta nga mopas-an sa 
krus sa pagdumili nato sa atong kaugalingon ug makasarang 
nga mopahiuyon sa Iyang kamatayon sa pagkausa nato sa Iyang 
krus—Fil. 3:10-12; Mat. 16:24; A. A. 2:8-10, 14.

5. Samtang nangandam ta nga malalin, kat-onan gyod nato nga mo-
tabok sa Jordan ug modaog sa kamatayon; kat-onan gyod nato
nga mosukol sa gahom sa kamatayon nga naa nato ug sa atong
palibot, ug ipadayag ug ipakita gyod nato nga nadugtong ta sa
atong Ginoo nga nabanhaw, nakaila ug nagpadayag Niya nga
gahom sa pagkabanhaw sa tanang butang—1 Cor. 6:17; 2 Cor.
1:8-9; 5:4; 3:17; itandi sa 4:5, 10-12.

6. Gikinabuhi ang kinabuhi sa krus pinaagi sa gahom sa pagka-
banhaw ug gidasig sa kadato sa pagkabanhaw (Fil. 3:10); ang
panghinapos nga pulong sa Awit sa Mga Awit mao ang pag-ampo
sa mahigugmaong nagtinguha ni Cristo nga magdali sa pagba-
lik ang iyang Hinigugma diha sa gahom sa Iyang pagkabanhaw
(lagsaw ug nating osa) aron tukoron ang tam-is ug matahom nga
gingharian Niya (kabukiran sa mga igpahumot), nga molukop sa
tibuok yuta (A. A. 8:13-14; Bug. 11:15; Dan. 2:35).

F. Kon buot natong madawat ang paglalin ni Elias ug ang dobleng pahat 
sa espiritu lakip sa gahom sa Espiritu Santo (2 Hari 2:9-15), moagi 
gyod ta sa Gilgal, Bethel, Jerico, ug sa suba sa Jordan; aron mausab 
ang panahon gikan sa Daang Tugon ngadto sa Bag-ong Tugon sa 
atong kasinatian, batokan gyod nato ang atong unod (Gal. 5:24; Fil. 
3:3), biyaan ang kalibotan ug modangop sa Dios (Sant. 4:4; 1 Juan 
2:15-17), pildihon si Satanas (Efe. 6:10-20; Bug. 12:11), ug moagi sa 
kamatayon ngadto sa pagkinabuhi nga naa sa pagkabanhaw (Rom. 
6:3-4; Gal. 2:20).

IV. Ang panahon karon mao ang panahon sa mga mananaog, ug
ang pagpangalagad karong panahona pinaagi sa mga ministro
karong panahona mao ang pagpalanog sa pagtawag sa Ginoo sa
mga mananaog (ang mga nakakita sa panan-awon sa eternidad,
nagkinabuhi sa kinabuhi sa eternidad, ug nagbuhat sa buhat sa
eternidad—pagkakita kini sa kinataposang tumong sa Dios ug
pagkinabuhi ug pagbuhat sa Bag-ong Jerusalem); alang sa pag-
tukod sa realidad sa Lawas ni Cristo, pag-andam sa pangasaw-
onon ni Cristo, ug pagpadayag sa gingharian ni Cristo kining mga
mananaoga; aron matagbo ang kinataposang panginahanglan sa
Dios ning kataposang mga adlaw, hugot gyod tang mohukom nga
mahimong mga mananaog, ang mga tawong lagsik—Huk. 5:15-16,
31; Bug. 2:7, 11, 17, 26-29; 3:5-6, 12-13, 21-22.




